
O 22 de outubro de 2010 na sede do Consello da Cultura Galega reuniuse un grupo de
estudosos e criticos de Literatura Infantil e Xuvenil (en adiante, LIX) para reflexionar sobre a
critica académica e xornalistica nesta Literatura e achegar unha vision conxunta e contrastiva
dos diferentes ambitos lingliisticos do marco ibérico. Os debates e reflexions resultantes
recolléronse neste monografico, coordinado por Blanca-Ana Roig Rechou, no que tamén se
inclie unha bibliografia para cofiecer mais sobre a critica en Galicia e como foron
recensionadas obras galegas que mereceron o Premio da Critica Espanola.

A obra abrese, despois das presentacions institucionais, cunha reflexion da
coordinadora, «Duas periferias: Literatura Infantil e Xuvenil e Critica Literaria. Unha
reivindicacion cara a saida delas», na que lembra os primeiros pasos na conformacion do
sistema literario galego, con especial relevancia para os creadores, a sua transmision de
modelos identitarios propiamente galegos e as problematicas da sociedade do momento
reflectidas nas stas obras, coas que acadaron un lugar destacado en certames e listaxes
selectivas nacionais e internacionais. Despois de lembrar que esta Literatura ¢ a que mais vende
e a que sosten a industria editorial galega, denuncia a falta de preocupacion das autoridades
educativas por incorporala aos estudos dos diferentes graos de mestres e ao propio sistema

educativo en xeral.

A seguir, recollense os artigos sobre a critica no ambito galego, a «Critica literaria
academica sobre LIX en Galicia» de Isabel Mocifio, e «A critica de libro infantil-xuvenil na prensa.
Problematica en letra propia», de Xos¢ Manuel Eyre. Ambos fan unha panoramica sobre a
evolucion destes dous tipos de critica, que no caso da académica salienta polo voluntarismo dos
docentes universitarios e lembranse as variables que inflien no conecemento /descofiecemento
desta critica, que asenta fundamentalmente no labor de grupos de investigacion, como Celt,
LITER21 e colectivos como a Rede tematica de investigacion LIJMI e as asociacions ANILI] e
ELOS. Da critica xornalistica saliéntase a sia menor consideracion, a pouca preocupacion da
Administracion neste ambito e a escasa formacion e informacion que docentes, tanto de primaria
como de secundaria, tefien neste ambito.

De modo complementario a estas panoramicas, preséntanse as reflexions dos
representantes dos distintos ambitos lingiiisticos do marco ibérico, que inicia o profesor Jose
Antonio Gomes con «Literatura para a infancia e a juventude. Caminhos da critica em Portugaly,
quen salienta o innegable progreso da critica de Literatura Infantil e Xuvenil en Portugal dende
inicios dos anos 90 para facer logo un percorrido a través da critica xornalistica e de divulgacion
nos seus diferentes formatos, da que destaca os novos soportes informaticos, os problemas do seu
desenvolvemento e as perspectivas existentes.

Do ambito vasco, a profesora Mari Jose Olaziregi fai primeiramente unha reflexion sobre
o significado do propio concepto «critica literaria» para logo poner de relevo o traballo da critica
vasca, as diferentes iniciativas que as asociacions para a promocion da Literatura Infantil e Xuvenil

. . , . .

nesta lingua puxeron en marcha, dos premios e dos congresos, asi como das diferentes paxinas que
xa estan presentes en Internet. Destaca tameén a incorporacion recente de mozos criticos con
formacion en Filoloxia Vasca e Literatura Comparada e lembra que foi na decada dos 90 e
o , .
principios do seéculo XXI cando comezou a xerarse un discurso amparado por teses de
doutoramento, proxectos de investigacion, traballos de fin de master ou publicacions cientificas en
libros e revistas.

A seguir, Maria Victoria Sotomayor fai un percorrido por diferentes estudos que
conforman a evolucion de «A critica da literatura infantil e xuvenil en castelan» e pon de relevo a
importancia da boa interrelacion entre os diferentes sectores implicados na LIX (centros

. o . . T Ry .
universitarios, de secundaria, fundacions, editoriais, institucions publicas e centros de apoio ao
profesorado e bibliotecas) para que o camifo emprendido pola critica siga adiante, saindo fora dos

ambitos nos que xeralmente se engloba e facéndose visible a todo o lectorado posible. Faise tameén

Elos. Revista de Literatura Infantil e Xuvenil / ISSN 2386~7620 / n.° 1/ 2014 / pp. 147-150



A Critica e a Liferatura Infantil e Xuvenil. Escrifa Contempordnea. Q (2011),

de Blanca-Ana Roig Rechou (coord.)

fincapé no desenvolvemento, nos tltimos anos, da critica na web onde xorden de continuo revistas
electronicas especializadas, blogues, foros e redes diferentes.

Por ultimo, reproducese a intervencion de Caterina Valriu quen, en «A critica do libro
infantil e xuvenil en lingua catala», reflexiona sobre unha serie de cuestions referidas ao traballo
particular dos criticos e a critica literaria en xeral e achega un repertorio das diferentes canles a
traves das que chega a informacion sobre a Literatura Infantil e Xuvenil: prensa diaria, revistas,
paxinas en lina e blogues, monografias e guias de lectura.

Pechase a primeira parte do volume cun breve artigo de Mar Fernandez Vazquez sobre a
«Presenza e ausencia da critica literaria sobre a Literatura Infantil e Xuvenil a través do Informe de
Literatura 2009», no que achega datos contrastivos entre a literatura para os mais novos e para
adultos, constantando que, malia ser maior o numero de obras dirixidas a infancia e xuventude, a
atencion da critica académica e xornalistica ¢ menor.

Na segunda parte do monografico, «Reflexions xerais sobre aspectos varios», agrapanse
doce artigos nos que se atende a outros tantos aspectos como a relacion da critica literaria con
xéneros como a poesia ou o teatro, coa traducion ou co papel da muller. Estes traballos son os de
Eulalia Agrelo Costas, quen incide na escaseza de critica académica sobre o xénero poctico
dirixido a infancia e xuventude, pon de relevo alglns estudos concretos e reclama unha formacion
axeitada para o profesorado; Andrea Alvarez Pino, quen denuncia a falta de profesionais que
conten con formacion regrada para desenvolver a critica teatral tendo en conta que o teatro
infantil e xuvenil que hoxe se fai en Galicia ¢ unha practica emerxente a que se lle presta escasa
atencion; Pilar Bendoiro Marino, quen demanda unha maior atencion critica as obras infantis e
xuvenis traducidas, para enriquecer o sistema literario, tendo en conta os trasvasamentos
lingiiisticos pertinentes, os paratextuais ou metodoloxias a empregar; Esther de Leon Viloria, quen
insiste na necesidade dunha convivencia positiva entre a critica académica e a xornalistica xa que as
dtas son imprescindibeis para achegar a Literatura aos seus destinatarios finais; Carmen Ferreira
Boo, quen reclama maior actividade critica ao redor da Literatura Infantil e Xuvenil galega,
propofiendo novas modalidades como as edicions de critica xenética que acaen para a producion
de autores como Agustin Fernandez Paz; Vanessa Ferreira da Silva ¢ Geovana Gentili Santos, que
ponen en evidencia, a partir do exemplo da Literatura Infantil e Xuvenil brasileira, o labor das

editoras na publicacion de «guias de lectura» para difundir e vender determinadas obras dirixidas

ao mundo educativo; Marta Neira Rodriguez, quen salienta a cada vez maior presenza da muller
como critica literaria ainda que este «suxeito» non comparte esa centralidade nos estudos que a
tefilen como «obxecto»; Ana Margarida Ramos e Sara Reis da Silva, que fan unha reflexion sobre o
afianzamento da critica literaria en Portugal e que consideran momentos claves na area dos estudos
literarios as deécadas dos anos 70 e 80; Carina Rodrigues, quen reflexiona sobre o
desenvolvemento da critica sobre o album infantil en Portugal, que esta a ser obxecto de estudo en
mestrados, doutoramentos, cursos formativos, editoras especializadas e mesmo en varias paxinas
de internet; Lourdes Erea Salgado, quen pon énfase na falta de critica especializada nas traducions
a lingua galega; e Isabel Soto Lopez, quen denuncia a falta de visibilidade da critica tanto
xornalistica coma académica e a necesidade de que o seu traballo sexa tido en conta polos
mediadores para acadar unha optima colaboracion na escolla daquelas obras que mellor sirvan ao
publico que van dirixidas, ainda que constata unha presenza moi viva da critica en espazos da rede
(blogues de escritores, paxinas de novidades, iniciativas escolares. ..).

Péechase o volume cunha bibliografia sobre Literatura Infantil e Xuvenil galega no seculo
XXI (2000-2010) na que se pretende recoller aquilo que se considera mais na lifia do que se trata
no monografico.

En conxunto ofrécese un amplo abano de perspectivas e diferentes olladas sobre a critica
de Literatura Infantil e Xuvenil, que se pode consultar integramente na paxina en lifia da
Asociacion de Escritoras e Escritores en Lingua Galega (www.aelg.org) e que de seguro seran
utiles para investigadores, estudosos, formadores e mediadores que precisan reforzar o seu
cofiecemento sobre este tipo de obras, ofrecer lecturas mais apropiadas ao lectorado e lograr crear

un bo habito lector, de xeito que no futuro sexa un publico adulto critico e satisfeito.

